
«Hawaiko Ironmanean
esperientzia bizitu behar da»
TOLOSA   Kraft Atletiko San Sebastian taldean ari dira biak; Hawaiko
Ironmanean lehiatuko da Agirresarobe; Zalakain duela bi urte izan zen 5

Maratoi Erdia
eta Mendi
Bizikleta Martxa
antolatu dituzte
etzirako
LEITZA  Leitzatik Lekunberrira
bitarteko ibilbidea burutuko
dute, bi probetan 6

Bisitarien
kopurua
mantendu egin
da eskualdean,
uda honetan
TOLOSALDEA  Balantze
baikorra egin dute
Tolosaldea Tourren 2

Komertzio foroaren ordezkariak, atzo, ekimena aurkezten. I.T.

Jarduerak antolatu
dituzte, larunbat
arratsaldeetan 
jendea erakartzeko  
TOLOSA  Komertzio foroaren ekimena da; bihar
gaztetxoentzat antzerki musikala izango da 3

Igandera 
arte zabalik 
egongo da 
XI. Garagardo
Festa,
Zerkausian

TOLOSA  27 garagardo mota
dastatzeko aukera izango da,
eta alemaniar ohiko jakiak 2



Azo eman zuten udako datuen berri, Olatz Ilarregi eta Jose Luis Urdangarinek.E. EZEIZA

Krisi garaian egon arren bisitarien
kopurua mantendu da uda honetan
Ekonomia ›› Tolosaldea
Tourrek azken
hilabeteetan turismoaren
inguruan bildutako 
datuak aurkeztu ditu.

ERREDAKZIOA

Udan turismo bulegotik emanda-
ko zerbitzuaren inguruko datuak
bildu dituzte aurten ere Tolosal-
dea Tourrekoek. Hauen arabera,
3.700 lagunetik gora igaro dira To-
losako turismo bulegotik. Honen-
bestez, mantendu egin da bisita-
rien kopurua. Uztailean ohikoa
baino jende gutxiago etorri da, bai-
na abuztuan gehiago. Hori dela
eta, gustura daude Tolosaldea Ga-
ratzen eta Tolosaldea Tourrekoak,
eta balantze positiboa egiten dute.

Krisi ekonomikoaren zurrunbi-
loak eragin apur bat ere izan du es-
kualdeko turismoan. Landetxe,
nekazal turismo, hotel eta pentsio-
etako okupazio datuak aurreko ur-
teetakoen antzekoak baldin badira
ere, desberdintasunak daude. Esa-
terako, batzuetan gosari zerbitzua
ez dute erabili eta ezta gainontze-
ko otorduetakoa ere, merkeagoa
izan dadin egonaldia. Bestalde, az-
ken orduko erreserben kopurua
igo egin da uda honetan. Honez
gain, bezero askok, sukalde zerbi-
tzua ere eskatu dutela nabarmen-
du zuten. Batez besteko okupazioa
%55ekoa izan da.

Duela hilabete gutxi bi lotoki be-
rri ireki zituzten. Alde batetik, Bi-
degoiango Iriarte Jauregia eta bes-
tetik, Berastegiko nekazal turis-
moa. Biek ere harrera oso ona jaso
dute, eta beteta egon dira uda guz-
tian zehar, eta bezero berriak ekar-
tzeko balio izan dute.

Bisitarien jatorriari dagokione-
an, Espainiatik datozenen artean
egon da aldaketa nabarmenena,
hauen kopurua igo egin baita.
Dena den, Tolosaldera etorri diren
turisten kopurua nahiko aldakorra
izan da hilabete bakoitza kontuan
hartuz gero. Oro har, atzerriko tu-
risten kopuruak gora egin du na-
barmen, %35 igo baita. 572 lagun
etortzetik 774ra igaro baita. Fran-
tsesak dira hona etortzeko joera
handiena dutenak. 

Bertako, Euskal Herriko bisitari
asko jasotzen ditu udan Tolosak,
eta batik bat, Gipuzkoakoak. Olatz
Illarregi, Tolosaldea Tourreko or-
dezkariak azaldutakoaren arabe-
ra, egun baterako bakarrik etor-
tzen dira gehienetan bisitariak To-

losara. Horren arrazoietako bat,
«lotokien eskaintza txikia» dela
deritzote Tolosaldea Garatzene-
koek. 

Tolosaldea Tourrek, bere zerbi-
tzuen artean, bisita gidatuak egite-
ko aukera eskaintzen du. Besteak
beste, Gorrotxategi museora, Alde
Zaharretik barrena, Larraulgo
museora... Hauetan, jende gehie-
nak lehendabizikoa aukeratu du.
Bestalde, Aranburu jauregia ere
irekita egon da uztailean eta abuz-
tuan, eta jende ugari hurbildu da
hona ere. 

Larraitzen, informazio puntua
Aurten, Goierri eta Tolosaldeko
turismoa bultzatzeko asmoz, hi-
tzarmen bat sinatu zuten. Honen

baitan, Larraitzen informazio
gune bat jarri zuten uztailaren
23an. Toki hau aukeratu zuten,
Aralarko natur parkearen sarbi-
dea delako eta bi eskualdeak ber-
tan lotzen direlako. Informazio
puntua hilabetez egon da bertan,
eta 1.089 lagun igaro dira hortik.
Hori dela eta, ekimen arrakasta-
tsutzat jo dute hau, eta aurrera be-
gira ere egitasmoarekin jarraitze-
ko aukera aztertzen ari dira. 

Bildutako datuen arabera, bisi-
tari gehienak Euskal Herrikoak
izan dira, 707 hain zuzen ere, baina
aipatzekoa da ere atzerritarren eta
Espainiakoen bisita kopurua. Jen-
de ugari hurbildu baita inguru ho-
rietatik, ohikoa den bezala, berezi-
ki, Herrialde Katalanetatik.

Wii Sports Resort
ezagutzeko aukera 
TOLOSA ]Wii-aren iraultza Tolosa-
ra dator. Izan ere, gaurtik igandera,
Wii Sports Resort aurrez-aurre
ezagutzeko, gune bat jarriko da
San Frantzisko ibiltokian. Bideojo-
ko honek erabiltzailearen mugi-
menduak errepikatzen ditu.

Hiru pilota partida bihar,
Behar Zanaren festan
VILLABONA ]Bihar, Behar-Zana ki-
rol elkarteak egoitza berria inau-
guratuko du, eta ekitaldien artean,
11:00etan hasita hiru pilota partida
jokatuko dira Behar-Zana pilotale-
kuan bertan. Lehendabizikoan,
alebinetan, Tormo-Aizpirua biko-
tea eta Arrate-Lizartza ariko dira.
Bigarrenean, hau da, infantiletan,
Irisarri-Erasun, Labaka-Maizen
aurka. Azkenik, nagusietan, Liza-
so-Iraeta bikoteak Aranburu-Erre-
karen kontra jokatuko du.

Aerobik ikastaroa antolatu
nahi dute Olaederran
VILLABONA ]Olaederra kiroldegiak
aerobik ikastaro bat antolatu nahi
du, goizetan. Astean hiru egune-
tan izango lirateke eskolak. Infor-
mazio gehiago kiroldegian edota
943 69 43 22 telefono zenbakira
deituta lortu daiteke.

L Laburrak

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Tolosaldea bus: 943 650621
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Tolosa gasa: 943 675320

TTelefonoak

Hainbesteren artean, zein hartu?
TOLOSA ]Eskualdeko garagardozale guztien egarriak asetzeko asmoz
atzo ireki zituen ateak Tolosako XI. Garagardo Azokak Zerkausian.
18:00etan zabaldu zuten eta pixkanaka, jendea hurbiltzen hasi zen atzo
iluntzean. Aurten gainera, inoiz baino aukera handiagoa izango da, 27

garagardoren artean aukeratu ahal izango baita. Herriko hainbat kirol tal-
deri laguntzeko asmoz antolatzen da urtero jaialdi hau, eta azokaren bai-
tan, hainbat ekitaldi izaten dira asteburuan zehar. Igande gauera arte
izango da pitxarrak betetzeko aukera. ESTI EZEIZA

Komertzio foroaren ordezkariak atzo eginiko aurkezpenean. I.T.

Larunbat arratsaldeetarako jarduerak
antolatu dituzte komertzioa indartzeko
Ekonomia ›› Antzerki
musikala izango da bihar,
18:00etan Triangulon;
herritarrak animatzen
dituzte herrian geratzera.

IÑIGO TERRADILLOS

Larunbat honetan hasita, anima-
zio jarduerez gozatu ahalko da
abendua bitarte Tolosako kalee-
tan. Tolosako komertzio foroaren
ekimena da, «tolosarrak larunbat
arratsaldeetan herrian gera daite-
zen, eta horrela komertzioa indar-
tu dadin». 

Izan ere, foroaren esanetan, «la-
runbat goizetan jende ugari izaten
da Tolosan azokak bultzatuta, eta
horrek jarraipena izan dezan arra-
tsaldean nahiko genuke». Antola-
tu dituzten ekitaldiak bereziki gaz-
tetxoei zuzendurikoak dira, eta
antzerki musikala, zurezko jolas
tresnak, malabarismo eta oreka
tailerra, makillaje, globoflexia eta
lepokoen tailerra, haur dantzaldia,
animazioa, desfilea eta haurren
herri kirolak eta jolasak eta magia
eta umorea izango dira ardatz.
Triangulo plazan, Plaza Berrian

eta San Frantzisko ibiltokian ze-
haztu dituzte lehendabiziko jar-
duerak. Hala, familiak animatu
nahi dituzte animazio jarduera
hauetara joatera, «azken batean,
larunbat arratsaldean ere herrian
geratuz, bezeroen fideltasuna lor-
tuko baitugu».

Halaber, komertzioetako jabe-
ak ere animatu nahi dituzte eki-
men honetan parte hartzera:
«gaur egun ia denda guztiak zaba-
lik egoten dira larunbat arratsalde-
etan ere, baina guk denak animatu
nahi ditugu, izan ere, jendea eraka-
rri nahi badugu eskaintza zabala
eskaini behar dugu».

Diru laguntza
Eusko Jaurlaritzaren Merkagune
programak finantzatuko du jar-

dueren %80, eta Tolosako bi ko-
mertzio elkarteek, hau da, Alde
Zaharra Dendak elkarteak eta Iga-
rondo elkarteak gainerako %20.
Tolosako Udalak, bere aldetik, jar-
duera horiek egiteko beharrezko
azpiegiturak jarriko dituela adie-
razi dute.

Teknikariaren beharra
Bestalde, komertzio foroak azaldu
duenez, komertzio teknikari baten
beharra dute, «kudeaketa lana
egin, eta gaur aurkezten ari garena
bezalako kanpainak bultzatzeko,
eta azken batean, komertzioa sus-
tatzeko helburuz». Izan ere, euren

LANA
]Lan bila. Neska euskalduna es-
kaintzen da lanerako. Esperientzia
zerbitzari gisa, nahiz beste hainbat
lanetan. Autoarekin mugitzeko
arazorik gabe, eskualdean. Deitu
679 63 13 93 telefono zenbakira. 

SALGAI
]Granja. Granja salgai Berrobin.
1.600 m2. Harremanetarako tele-
fono zenbakia: 652 75 33 92.

Iragarki laburrak

Askotariko jarduerak
izango dira, eta 
batik bat, gaztetxoenei
zuzendurikoak

›› EGITARAUA

Irailak 19, bihar
]Antzerki musikala.Atxikistan
lana izango da ikusgai, 18:00,
Triangulon. Euskal Herritik Atxi-
kistanerako bidaia izango da. Hala,
gaztetxoek pistak jasoko dituzte,
leku ikusgarri horretara heltzeko.

Urriak 3, larunbata
]Zurezko jolas tresnak.Tombs
creatus. Bi saio: 10:30etik 13:30era
Plaza Berrian, eta 17:00etatik
20:00etara San Frantzisko ibilto-
kian. Egurrarekin eginiko 40 joko
izango dituzte gaztetxoek aukeran
jolasteko.

Urriak 17, larunbata
]Zirko tailerra.Malabarismo,
oreka eta abarren tailerra izango
da, eta zirkoa musika eta kale an-
tzerkia, 17:00etatik aurrera, Trian-
gulon.

Urriak 24, larunbata
]Jakin eta jolas.Makilaje, globo-
flexia, lepoko eta abarren tailerra
eta haur dantzaldia izango da,
17:00etan, Triangulon.

Azaroak 14 eta 
abenduak 12, larunbata
]Deabru beltzak.Ekintza ibiltaria,

animazioa eta desfilea izango da
Lekua eta ordua zehaztu gabe
dago oraindik. Bi saio eskainiko di-
tuzte. Helduentzat.

Azaroak 28, larunbata
]Herri kirolak eta jolasak.Hau-
rrentzako herri kirol eta jolasen
saioa izango da. Lekua eta ordua
zehaztu gabe dago oraindik.

Abenduak 19, larunbata
]Kidam eta Marsel magoak.Ma-
gia, umorea eta partaidetza taile
dibertigarria. Lekua eta ordua ze-
haztu gabe dago oraindik.

dendak ixterakoan biltzen dira ko-
mertzio foroko kideak, eta orduan
aritzen dira horrelakoak antola-
tzen, eta pertsona bat horretarako
izanik lan hobea egingo luketela
uste dute. Hala, 2010erako tekni-
karia izatea espero dutela adierazi
dute.

Voith, alokairu soziala

EB-Aralar udal taldeak argi eta garbi
dauka erakunde publikoek herrita-
rrek etxebizitza duina eskura deza-
ten erraztu eta bermatu behar duela
eta, gainera, horretarako baliabideak
jarri egin behar dituela. Halaber, oso
argi dugu erakunde publikoen alde-
tik modu bateko edo besteko babesa
duten etxebizitzak ezin direla sal-
mentarako izan eta alokairu soziale-
ko erregimena aplikatu behar zaiela,
hots, norberaren errentaren arabera-
ko alokairua. Izan ere, alokairua ba-
liabide publikoak kudeatzeko modu
zuzenagoa eta orekatuagoa da eta,
aldi berean, unean uneko egoera per-
tsonalera moldatzeko gaitasuna
ematen du.

Voith-eko promozioan tasatutako
30 bat etxebizitza okupatu gabe gel-
ditu dira bi zozketa egin eta gero. Ez
dugu sakondu nahi gertaera horren
arrazoietan, baina azpimarratu nahi
dugu etxebizitza tasatua irteera ka-
mutsa dela, etxebizitza-eskatzaileen
arteko askok eta askok ezin dutelako
ordaindu jarritako prezioak. Egoera-
ren irteera ez da beste zozketa bat.

Horregatik guztiagatik, Tolosako
EB-Aralar udal taldeak ez du bere
egiten udal gehiengoak beste zozketa
bat (hirugarrena) egiteko hartu duen
erabakia. Udaletxeak, ikuspegi sozia-
letik asmo handiagoak izango dituen
etxebizitza-politika bultzatu behar
duela uste dugu. Horren ondorioz se-
gidakoa proposatzen dugu:

1. Udalak, lurzoruaren kudeaketa-
rako udal-enpresa publiko berriaren
bidez (orain eraketa-fasean dagoena
eta Tolosa Eraikitzen, SA behin-
behineko izena duena) , Voith-eko
eraikitzaileei eros diezaiela hutsik
gelditu diren etxebizitzak, katastro-
an duten salneurrian.

2. Etxebizitza horiekin bultzada
bat eman diezaiola alokairuzko etxe-
bizitzen udal-parkeari, zein etorki-
zunean beste erosketen eta sustape-
nen bidez handituko den.

3. Lurzoruaren kudeaketarako
udal-enpresak Voith-eko etxebizi-
tzak erosi ostean has dadila maizte-
rrak aukeratzeko prozesua

4. Tolosako udalerrian etorkizu-
nean sustatzen diren etxebizitza ba-
bestu guztiak alokairu sozialezkoak
izan daitezela.
Inaki Irazabalbeitia. Aralar eta
Ezker Batua Berdeak-eko Tolosako
Udal taldearen izenean.

GGutunak



Antolatzaileak probaren kartelarekin. I. GARCIA

Gidariek beraien trebezia erakutsiko
dute etzi Autoen III. Slalomean
Zizurkil ›› Guztira 22 
parte-hartzaile izango dira,
tartean, Ion Maritxalar
tolosarra eta Amets
Mendizabal anoetarra.

IMANOL GARCIA

Zizurkilgo Autoen III. Slaloma an-
tolatu dute etzirako. Ekitaldia aur-
kezteko prentsaurrekoa egin zu-
ten antolatzaile lanetan aritu den
Escuderia Jaizkibeleko Aaron Ro-
bles, Marian Lazkano alkateak eta
Iñigo Cuesta Autoen Gipuzkoako
Federazioko lehendakariak. Leku
berri baten egingo da aurtengoan
proba: Ugare auzoan egin berri
den bialean, trenbidearen ondoan
dagoena. Proba hau ez da abiadura
kontua, irabazi nahi duenak abile-
zia erakutsi behar du.

Guztira 22 gidarik parte hartuko
dute eta Cuestak azaldu duenez,
«ez bada ere oso zenbaki altua,
parte-hartzaileak kalitate handi-
koak dira. Txapelketan parte har-

tzen duten gehienak daude, denak
oso abilak bolantearekin». Kon-
tuan izan behar da gidari bakoi-
tzak egiten duen denboraz gain,
zirkuituan zehar eginiko penaliza-
zioak kontuan hartzen direla.
Hala, kono bat ikutzen badu bost
segundo gehitzen zaizkio denbo-

rari eta kono batetik ez bada ondo
igarotzen hamar segundo gehi-
tzen zaizkio. «Ez da kontua, beraz,
zeinek egiten duen zirkuitua azka-
rren, baizik zeinek egiten duen on-
doen», gaineratu du Cuestak.

Zirkuituaren hasiera tren gelto-
kiaren azpian izango da eta Ugare

auzoaren bukaeraino izango da.
Konoz beteta egongo da bidea. Ki-
lometro bat inguru egin beharko
dute gidariek eta minutua eta 20
segundoko denbora beharko dute
gutxi gorabehera bidea egiteko.
Bakoitzak bi aldiz egin ahalko du
zirkuitua eta denborarik onena
hartuko zaio kontuan. Aurten, be-
rritasun bezala, zailtasun handia-
goak jarriko zaizkie gidariei. Ko-
noak banaka pasatu beharrean,
slaloma egiterakoan ohikoa dena,
batzuetan bi kono utzi beharko di-
tuzte atzean autoa biratu baino le-
hen.

Eskualdetik bi parte-hartzaile
Gidari gehienak bizkaitarrak izan-
go dira. Eskualdetik bi parte-har-
tzaile egongo dira: Ion Maritxalar
tolosarra eta Amets Mendizabal
anoetarra. Faboritoei dagokionez,
Iker Ercilla eta Jose Ignacio Arroi-
ta izango dira, iaz beraiek izan bai-
tziren lehenengo biak. Auto mota
bera izango dute: Peugeot 309
GTIa. 

Lau maila izango dira autoei da-
gokionez. Lehenengo mailan
1.600 cc. baino gutxiago duten ibil-
gailuak lehiatzen dira. Bigarrengo
mailan 1.600 cc. baino gehiagoko
motorra dutenak edo tamaina ho-
rren azpitik izan arren hobetuta
daudenak. Hirugarren mailan
trakzioa atzeko gurpiletan dute-
nak sartzen dira. Laugarren mai-
lan car cross-ak sartzen dira. Gida-
rien adina kontuan hartuta beste
maila batean ere sariak ematen
dira, hau da junior mailan, 23 urte
baino gutxiago dituzten gidarien-
tzat.

10:30ean hasiko dira entrena-
menduak eta gero, 11:30ak ingu-
ruan hasiko dira txanda ofizialak.
Etzi egingo duen eguraldiak zeri-
kusi handia izango du proban, eu-
riak zaildu egiten baitu zirkuitua
gidarientzat. Villabonatik Zizurki-
lerako bidea moztuta egongo da
goiz guztian zehar. Beraz, Zizurki-
letik ateratzeko Aduna aldera jo
beharko da. Antolatzaileek eskatu
diete ikusleei egunean bertan an-
tolakuntzak esandako lekuetan
jartzeko. Roblesek azaldu du leku
aproposena tren geltokiaren on-
dotik dagoen bidea dela: «Zirkui-
tuaren parte handi bat ikus daiteke
eta  hiru metroko altueran zaude
zirkuituaren gainetik».

«Azalak asko sufritzen du udan»
KARMEN LARRARTE › Estetizista

I. GARCIA

Zizurkilgo Udalak antolatu duen
ikastaroetako bat Azalaren zaintza
uda ondorenda. Karmen Larrarte
estetizistak emango du ikastaroa.
Tolosan estetika zentroa du eta
bertan hainbat zerbitzu ematen
ditu. Zortzi urte inguru daramatza
ikastaroak ematen Zizurkilen. 
Aurten automakillajeaz gain aza-
laren zaintzari buruz ariko zara
ikastaroan. 
Automakillajearen osagarri gisa,
uda ondorengo azalaren azterketa
eta zaintza ikusiko dugu. Hau da,
eguzkiaren ondoren azala bere
onera nola eraman daitekeen zain-
keta batzuk eginez.
Asko sufritzen du azalak udan?
Bai, asko sufritzen du eguzkiaren-

gatik. Azal zahar hori, keratosis
hori, komeni da kentzea eta ho-
rren ondoren azala bere onera
ekartzea. Bestela ez du balio ezer-
tarako krema ematea azal zaharra-
ren gainean, ez baitu eraginik egi-
ten. Lehendabizi ondo kendu be-
har da azal zahar hori eta gero
behar den tratamentua eman.
Azala zaintzerakoan zer da ga-
rrantzitsuena?
Kontu honetan bereizi egin behar
dela uste dut. Azalaren zaintzan
garbitasuna da beharrezkoena.
Garbitasuna ez da xaboi bat hartu
edo esnea hartu eta azala gainetik
garbitzea. Hiru modu  daude gar-
biketa egiteko: bata gainetik egiten
dena; bestea  esfoliazioa da, hau da,
gaineko azal zaharra kentzea da; I. GARCIA

ZIZURKILGO IKASTAROAK

Ikasturtea urriko lehenengo aste-
an hasiko da eta ekainaren erdira
arte iraungo du. Matrikula epea hi-
laren 25era arte da eta izena 943
69 24 95 telefono zenbakian
eman behar da, Zizurkilgo Aurrera
Plazako Udal Bulegoetan. Izena
emateko momentuan ikastaroa-
ren ordainketa egin beharko da
edo Udaleko kontu korrontean or-
dainketa egin izanaren ziurtagiria
eraman beharko da. Izena emate-
ko orria betetzea derrigorrezkoa
da. Ikastaroetako bajak urriaren
23a baino lehenago soilik onartu-
ko dira eta idatziz eskatu beharko
dira.

Atxulondo kultur etxean, hau-
rrentzako ondorengo ekintzak
izango dira: marrazketa, euskal
dantza eta dantza modernoa. Hel-
duentzako ekintzak: eskulanak eta
pintura, patchwork, yoga eta pila-
tes. Jubilatuentzako ekintzak: gim-
nastika, eskulanak eta yoga. Iriarte
kultur etxean, helduentzako zu-
zenduta, eskulanak eta gimnastika
izango da.

Azalaren zaintza uda ondoren
ikastaro motza ere antolatu dute.
Horrez gain 10 orduko informatika
ikastaroak antolatu dituzte KZgu-
nean.

hirugarrena garbitasun sakona da,
hau da, poroetatik gorputzak ba-
rruan duen zikina kanpora atera-
tzea. Azal batzuk egoten dira ku-
tsatuta bezala, bizirik gabe. Horre-
gatik eman behar zaio bizia azalari,
hau da, azala prestatu gero pro-
duktuak eman ahal izateko.
Zer landuko duzue automakillaje-
aren atala ematerakoan?
Gure aurpegia nolakoa den ezagu-
tzea eta hortik aurrera aurpegiera
guztiei probetxua ateratzea da as-
moa. Automakillajearena pertso-
nalizatua egiten dugu, hau da, ikas-
le bakoitzaren aurpegiera kontuan
hartu makillajea erabiltzerakoan.
Kontua ez da zein kolore erabili,
baizik nola eman makillajea zure
aurpegiera alaitzeko.



«Hawaiko Ironmanera
joatean esperientzia

bizitu behar da»

Tolosa››

Krafft Atletico San
Sebastian taldean
daude bi tolosarrak.
Agirresarobek
Hawaierako txartela
eskuratu du Boltoneko
Iromanean.

E Elkarrizketa AIMAR AGIRRESAROBE ETA EGOITZ ZALAKAIN › Triatletak

ERREDAKZIOA

Aimar Agirresarobe (Tolosa, 1981)
eta Egoitz Zalakain (Tolosa, 1980)
triatletak Donostiako Krafft Atleti-
co San Sebastian taldean daude.
Denboraldi bikaina egin dute. Agi-
rresarobe, Hawaiko Munduko
Ironman txapelketarako sailkatu
da eta Zalakainek uste baino den-
boraldi hobea egin du, urtebetetik
gora lesionatuta egon ostean. Gi-
puzkoa, Euskal Herria eta Espai-
nia mailan taldeka eta bakarka
postu on asko lortu dituzte denbo-
raldian zehar.
Denboraldia bukatuta edo buka-
tzear zaudete. Zein da denboraldi
honi dagokion balantzea?
Aimar Agirresarobe. Azken fine-
an helburua beti bera da, hobetzen
joatea. Aurtengo helburua,  Erre-
suma Batuko Ironmana egitera
joan eta maila txukun bat ematea
zen. Hori prestatzean,  Euskal He-
rriko eta Gipuzkoako probak txu-
kun atera zaizkigu eta gainera Bol-
tonera (Erresuma Batua) joan eta
Hawaira joateko txartela lortzea-
rekin, hasieran jarritako helburu
guztiak pasa ditut. 
Egoitz Zalakain.Helburuak ez di-
tuzu zehazten baina urtero hobeto
ikusten duzu zure burua eta hobe-
tzen zoaz. 2005ean duatloi bat ira-
bazi nuen, inoiz espero ez nuena
eta 2006. urtea oraindik hobea
izan eta Hawaira joatea lortu nuen.
2007. urtea oso ona izan zen baina
denboraldi amaieran belauna
apurtu nuen eta ondorioz, 2008.
urte osoa ezer egin gabe egon nin-
tzen eta ez nekien berriz zerbait
egin ahal izango nuen ere. Nire ka-
suan denboraldi honetan gutxi en-
trenatu dut eta frogarako izan da,
hau da, berriz ere triatloia egin ahal
izango nuen jakiteko. Azkenean,
espero baino hobeto ibili naiz eta
emaitza oso onak lortu ditut. 
Denboraldi hasieran jarritako

helburuak beteta dituzue orduan.
E. Z.Helburu bezala ez dugu jar-
tzen lasterketa bat  irabaztea baizik
eta lasterketa horretarako presta-
tzea. Helburua urtetik urtera ho-
betzea da eta norberaren burua
gainditzea. 
A. A. Sarritan, maila ona dagoen
lasterketa batean hamargarren
postua egitea nahiago dut eta ez
maila baxuko lasterketan hiruga-
rren izatea .
Zein izan da denboraldiko ibilbi-
dea?
A. A. Kanariar Uharteetan hasi gi-
nan biok eta ondoren hilabete
lehiatu gabe egon nintzen. Mallor-
kan ere izan gara. Nik gehiago lu-
zatu nuen Ironmana abuztu hasie-
ran nuelako. Euskal Herriko zir-
kuituko lehen lasterketan biok
batera bigarren eta hirugarren
postuetan iritsi ginen. Luze entre-

natu dugu eta ondorioz, distantzi
laburreko lasterketak ongi atera
zaizkigu eta hainbat probetan po-
diumean egon gara. Esaterako,
Gasteizen izan zen Espainiako dis-
tantzia luzeko proban, 25-29 adin
tartean 3. postua lortu nuen. Espe-
ro gabe emaitza oso onak lortu di-
tut. Eta Boltoneko Ironmanean
nire adin tartean 18. sailkatu nin-
tzen  eta Hawairako txartela esku-
ratu nuen.
E. Z. Nire urtea arraroa izan da.
Oso gutxi entrenatu dut eta urtea
etorri bezala eraman dut. Kanariar
Uharteetara joan nintzen eta ber-
tan ikusi nuen gai nintzela tria-
tloiak egiteko baina entrenaman-
dua falta zitzaidan. Maiatza arte
entrenamenduak egin nituen. Gu-
retzat, ekaina erdian Zarautzen
egiten den triatloia da lasterketarik
garrantzitsuena eta beldur handiz

joan nintzen ez nekielako gai izan-
go nintzen eta azkenean zazpiga-
rren egin nuen onenen artean ge-
ratuz eta Gipuzkoako txapeldun
geratu nintzen. Eta ekaina amaie-
ran Nizako Ironmana egitera joan
nintzen. Baina bizikletaren arazo
baten ondorioz ez nuen nahi be-
zain ongi bukatu.
Zein gomendio emango zenioke
Aimarri Hawaiko probarako?
E. Z.Ilusioa izaten da hara joateko.
Jende guztia ilusio handiaren joa-
ten da eta ahalik eta gehien goza-
tzeko esango nioke. Oso ezberdina
da beste lasterketetatik eta oso zai-
la da lehen urtean ongi egitea, oso
ezberdina da. Mundu guztian sail-
katutako 1.700 triatleta daude ber-
tan eta maila handiko jendea da.
Arauak ere ezberdinak dira eta be-
raz, lehenengo aldia esperientzia
bizitzeko da. 

Aimar, Hawaira joateko azken
prestaketak egiten ariko zara.
A. A.Aste honetan nahiko lasai na-
bil. Ironmana, urriaren 10ean da
eta hemendik hara 3an abiatuko
naiz. Ordu aldaketa, eguraldia,
pixka bat entrenatu eta disfruta-
tzera. Urte osoa daramagu entre-
natzen eta orain pixka bat gehiago
luzatzea izan da kontua.  
Donostiako taldearekin gustura
zaudete?
E. Z. Ez gaude hainbeste taldean
eta ez gara askotan elkartzen baina
denok ia maila parekoa dugu eta
ongi moldatzen gara. Taldea gara
baina ez da futbol ekipo bat bezala.
A. A. Giro ona dugu. Gehienetan
karreretan elkartzen gara eta el-
kartzekotan bizikletan ibiltzera-
koan izaten da. Gaineratzean ba-
karrik entrenatzen dugu. Urte de-
xente daramagu elkarrekin eta oso
ongi moldatzen gara.  
Egoitz, triatleta bezala zer aipatu-
ko zenuke Aimarrengatik?
E. Z.Aimarrek duen onena urtetik
urtera hobetzeko gaitasuna duela.
Entrenatzeko ongi betetzen duen
konstantzia eta ela. 
Eta Egoitzen kasuan?
A. A. Helburu bat jartzean, oso
ongi prestatzen du. Motibatu egi-
ten da eta psikologikoki ere oso
ongi prestatzeko gaitasuna du. 
Noiz arte jarraitzeko asmoa du-
zue?
A. A. Nik beti esaten dut maila ho-
betzeari uzten diodan momen-
tuan beste era batera hartuko du-
dala triatloia. 
E. Z. Ez dakit non dagoen muga.
Banakako kirola denez, zure esku
dago dena eta hobetzen jarraitze-
ko aukera dudan bitartean jarrai-
tuko dut. Nik ez dut konpetitzea-
gatik egiten, pertsonala da. 
Handia da Ironmana egitea.
E. Z. Askori Ironmana egiteagatik
gehiago direla iruditzen zaie baina
niretzat Ironmana ongi egitea edo-
ta lasterketa motza ongi egitea ber-
dina da. Orain nire erronka Iron-
mana ongi bukatzea da eta zailena
hori ikastea da.  
A. A. Lasterketa motzak gehiago
egin ditzakezu eta ikasi egiten
duzu nola egin. Baina Ironmanen
kasuan urtean ezin dituzu asko
egin. Nik, oraingoz, bi urtetan bi
egin ditut eta batetik bestera ikasi
egiten duzu, erritmoa eramaten
edota zer eta noiz jan.  

E. MAIZ

Urtero jende ugari elkartu ohi da Maratoi Erdian eta Bizikleta Martxan.HITZA

Maratoi Erdia eta Bizikleta
Martxa Plazaolatik barna
Leitza ›› Natur Bideen
Europako Egunean, etzi,
Leitzatik Lekunberrira
bitartean bi kirol proba
antolatu dituzte. 

ASIER IMAZ

Plazaola Partzuergo Turistikoak
eta Kirol Mankomunitateak VII.
Mendi Bizikleta Martxa eta IV.
Maratoi Erdia antolatu dituzte hi-
laren 20an, etzi. Data jakin horre-
tan, Natur Bideen Europako Egu-
na ospatuko da eta ondorioz, bi
ekimenak Plazaolan barna ospatu-

ko dira. Babesleen artean Leitzako
Udala agertzen dela aipatu behar
da. 

Maratoi Erdia 09:30ean hasiko
da Leitzako Erreka Sagardotegi-
tik. Mendi Bizikleta Martxak be-
rriz hiru irteera gune edukiko ditu:
10:00etan Andoainen, 11:30ean
Leitzako Geltokian eta 12:30ean
Lekunberriko Geltokian. 

Izena emateko aukera
Ekimenaren baitan Plazaolatik
barna bizikletaz ibili nahi dutenek,
egunean bertan izena emateko au-
kera edukiko dute. Horretarako
proba hasi baino ordubete lehena-

go joan beharko dira irteera puntu-
ra, orduan jarriko baitituzte izena
eman ahal izateko mahaiak. 

Lehen irteera puntuan, Andoai-
nen, 15 euro ordaindu beharko
dira. Bigarren puntuan, Leitzan, 9
euro eta Lekunberrin 3 euro. 

Maratoi Erdiari dagokionez hi-
laren 17an amaitu zen apuntatzeko
epea. 

Ibilbideak eta kilometroak
Leitzako Erreka Sagardotegitik ir-
teten diren korrikalariek 21 kilo-
metro egin beharko dituzte hel-
mugara iristeko. Leitzatik Mugi-
rora joango dira lehenik eta

SSoka motzean

A. IMAZ

«Silveirak kenduko dio Egañari
aurten Euskal Herriko txapela»
JOSEBA ITURRIOZ ›
Langilea

A. IMAZ

Pertsonaia ezaguna da herrian Joseba Iturrioz Izagirre, Txan-
txan(Ibarra, 1972). Saltsa non, bera han. 
Zein da egin duzun azken apustua?
Kontxako Banderan. Egia esan asko egin nituen: Kaikuren
alde, Castroren alde... baina bihotz bihotzez Oriok irabaztea
nahi nuen.
Hurrengoan izango da. Zein da irakurri duzun azken liburua?
Ez naiz gogoratzen. Gehienbat egunkariak irakurtzen ditut.
‘La Razon’, ‘El Mundo’ edo ‘El Pais’?
Hauetatik bat bera ere ez dut irakurtzen, nahiz eta Interneten
begiratzen ditudan. Etsaiak nola pentsatzen duen jakitea beti
etortzen da ondo. 
Zein da ikusi duzun azken filma?
Pufff... Film gutxi ikusten ditut, beti lo geratzen naiz. Atzo Go-
enkaleikusten ari nintzela gelditu nintzen lo. 
Eta zeinekin egin zenuen amets?
Urriak 30eko apustua irabazten genuen. 
Zein apustuz ari zara?
Gizon proba jokatzen dugu Aian. Alde batetik Ibarra-Zestoa
eta bestetik Asteasu-Zizurkil. 
Zein da entzun duzun azken bertso saioa?
Ibarrako bartoloetan Bertso-pilotan egon nintzen. 
Euskal Herriko Txapelketarako bertsolari bat?
Ibarran Atxuoso ondo ibili zen baina honek Gipuzkoako Txa-
pelketarekin nahikoa du oraingoz. Euskal Herrikoan Egañari
Silveirak kenduko dio aurten txapela. 

ondoren Lekunberrin amaituko
da Maratoi Erdia. 

Bizikletazaleek aukera desber-
dinak dituzte. Andoaindik Lekun-
berrira joaten direnek, 40 kilome-
troko ibilbidea edukiko dute au-
rrean. Leitzatik amaiera puntu
berdinera doazenek 15 kilometro
egin beharko dituzte eta Lekunbe-
rri-Mugiro-Lekunberri itzulia egi-
ten dutenek, 4 kilometroko ostera-
txoa egingo dute. 

Bestelako ekitaldiak ere
Kirola egiteaz gain, Natur Bideen
Europako Egunean, antolatzaile-
ek partaideen gozamenerako bes-

te hainbat ekitaldi ere prestatu di-
tuzte. Horien artean, besteak bes-
te, pailazoak, luntxa, zozketak...
aurkitzen dira. 

Kirolariengan pentsatuz berriz,
osasun zerbitzuak, asegurua, ga-
rraioa eta anoa guneak jarriko di-
tuzte ibilbidean zehar. Mendiko
bizikletan irteten direnek, euren
aldetik kaskoa eta argi frontala era-
man beharko dituzte, derrigorrez-
koak baitira. 

Azkenik, informazio gehiago
nahi dutenentzat bi aukera zabal-
du dituzte: 948 50 72 04 telefonoa
eta www.plazaolakirolak.org hel-
bide elektronikoa. 

Gaur Martxaundi V.aren
aurkezpen kontzertua 
ERREDAKZIOA

Galtzaundi Euskara Taldeak Mar-
txaundi V.aren aurkezpen kon-
tzertua antolatu du gaur Tolosako
Triangulo plazan. Hasiera batean
kontzertua 23:00etan hastekoa
zen, baina Garagardo Festan mur-
gildurik «giro polita» egongo de-

nez aurretik ere, 22:00etan hasiko
da aurkezpen kontzertua. 

Galtzaundiren eskutik
Gaultzaundiren proiektu honetan
eskualdeko 10 musika taldek kanta
bana grabatu dute Bonberenean
Martxaundi Vizeneko CDrako. 

HHilberriak

JUANITA UGARTEMENDIA
APAOLAZA

ANDREA
(Luis Ramirezen alarguna)

Atzo hil zen, 84 urte zituela, Elizakoak eta Aita Santuaren 
Bedeinkapena hartu ondoren.

– Goian bego –
Bere anai-arrebak: Margarita (†) eta Juan Antonio Dorronsoro (†); ezkon anai-arrebak:
Roberto Ramirez eta Gabina Garmendia; ilobak: Juan Antonio Dorronsoro eta Ana Eiz-

mendi, Jesus Dorronsoro eta Olga Artola, Lourdes Dorronsoro eta Andoni Lizeaga, Mila-
gros Ramirez eta Alfonso Ayesta; lehengusuak: Miguel, Juanito, M. Carmen eta Jose

Ugartemendia (†), Agate Muñoa, M. Carmen Alberdi (†) eta Javier Ibañez (†); 
eta gainerako ahaideak.

Haren animaren alde otoitz bat eskatzen dizuete eta arren etor zaiteztela GAUR 
OSTIRALA, arratsaldeko ZAZPIETAN Tolosako SAN FRANTZISKO parroki elizan, 

egingo den hiletara. Aldez aurretik, mila esker.
Helbidea: San Cosme y San Damian Egoitza 
Oharra: Gorputz beila Tolosako FUNERARIA VASCONGADA Tanatorioan egongo da, gaur goizeko 10:00ak arte.

TOLOSAN
2009ko 
irailaren 18an

PATXI TELLETXEA ARROBARREN
JAUNA

Atzo hil zen, Errenterian, 91 urte zituela, 
Elizakoak eta Aita Santuaren  Bedeinkapena hartu ondoren.

– Goian bego –
Seme-alabak: Jose Mari eta Adela Rodriguez, Maritxu eta Felix Salazar;
bilobak: Ana, Juan Luis, Idoia, Jon, Leire, Miguel, Nerea, Jon eta Iñigo; bir-

bilobak: Jon, Nahia, Ane, Inge, Aner, Unax, Kedral eta Eiger; anai-arre-
bak: Maritxu ( ) (erlijiosa), Vicente ( ) eta Toñita ( ), Antonio eta Paulita,

Fermin (erlijiosoa), Mariano ( ) eta Angelita; 
ilobak, lehengusuak eta gainerako ahaideek.

Haren animaren alde otoitz bat eskatzen dizuete eta arren etor 
zaiteztela GAUR OSTIRALA, arratsaldeko ZAZPIETAN, 

ANDRE MARIAREN ZERURATZEA parrokia elizan egingo den hiletara. 
Aldez aurretik, mila esker.

HELBIDEA: Gaztaño 3, Gure Atsegiña etxea.
OHARRA: Gorpua Zentolen Beilatokian egongo da gaur, 16:00ak arte.

ERRENTERIAN
2009ko 
irailaren 18an

PAULA GARMENDIA
GARMENDIA 

(Melchor Azketaren alarguna) 
– Goian bego –

Lore bat bezala joan zara 
udazkena heltzean 

gure bihotzean izango zara 
bizi garen artean. 

ZALDIBIA
2009ko 
irailaren 18a

Zure bilobak: Oier, Beñat, Ainhoa eta Iñaki, Aitor, Xabat, 
Joana eta Jon Ander, Amaia, Ane, Mikel, Ander; birloba: Irati 

Astearte arratsaldeko 15:00ak arte jasotako iragarkiak soilik argitaratuko dira.
IRAGARKIAK JARTZEKO: www.tolosaldekohitza.iragarkilaburrak.com  / 943-65 56 95telefono zenbakira

1 Etxebizitza
1.1 SALGAI

Arrasate. Etxebizitza salgai
Erguin kalean. Hiru logela,
egongela, sukaldea eta 
komuna. 606-86 71 97

Berriatua. Etxebizitza 
salgai Berriatuan. 72 metro
koadro. Bi logela, komuna
eta sukalde-egongela. 
Berriztua eta guztiz jantzia
hartzeko aukera. Prezio 
negoziagarria. Deitu 
94-616-64 19 edo 
94-613 90 56 telefonora.

Oñati. Bidebarrieta auzoan
etxebizitza salgai. Hiru loge-
la, egongela, bi bainugela,
sukaldea eta ganbara. 
Garajea aukeran. 
620-02 51 95

Ondarroa. Etxebizitza 
salgai Ondarroan, 
Kamiñazpin, frontoi aurrean.
3 logela, komuna eta 
sukalde-jantokia. 
Prezio negoziagarria. 
Telefonoa: 667-29 90 81.

1.2 ERRENTAN
EMAN

Arrasate. Ikasleentzako
hiru logelako etxebizitza
ematen da errentan erdigu-
nean. 666-45 87 42

Donostia. 2009-2010
ikasturterako atikoa ematen
da errentan Alde Zaharrean.
Bikote batentzat aproposa.
Bi logela, sukalde-egongela
eta komuna. 616-01 40 17

Lasarte-Orian. Lasarte-
Oria erdialdean 100 metro
koadroko etxea alokatzen
dut. Harremanetarako 
zenbakia: 686-67 45 52.

1.3 ERRENTAN
HARTU

Donostia. 25 urteko neska
donostiarra naiz eta 
konpartitzeko pisu bila nabil.
Nire telefonoa honakoa da:
686-02 97 63

Lekeitio. Lekeition urte
osorako errentan hartzeko
pisu txiki baten bila nabil, 
1 edo 2 logela. Telefonoa:
658-70 19 53

1.4 PISUA
KONPARTITU

Altsasu. Euskaldun batekin
pisua konpartituko nuke 
Altsasun. Deitu 
634-42 54 90 telefonora. 

Arrasate. Bi logela ematen
dira errentan Eguzki dorrean.
620-52 94 98

Astigarraga. Pisua 
konpartituko nuke Astiga-
rragan. Berria, argitsua eta
zabala da. Libre dagoen 
logelak kanporaldea ematen
du eta bainugela ere badu.
676-93 47 58 (Ainhoa)

Donostia. Pertsona bat 
behar da ikasle-etxe bat 
osatzeko. 4 logela, egongela,
sukaldea, 2 komun eta bero-
gailua. 618-01 57 07

Gasteiz. Gasteizen pisua
osatzeko lagun baten bila
gabiltza. Aldabe inguruan,
Alde Zaharretik bi minutura.
Libre dagoen gela indibidua-
la da. Jende irekia eta ardu-
ratsua bilatzen dugu. 
Telefonoak: 609-59 46 37,
618-85 64 58

Getaria. Interesatuek 
idatzi aupairu@hotmail.com
helbidera.

Lasarte-Orian. Gela bat
alokatzen da Lasarte-Oria
erdigunean. ‚
Telefonoa: 666-60 74 47.

2 Motorra
2.1 SALGAI

Opel Corsa Joy. Opel Corsa
Joy. 1400 cc, 16v, 38.500
km eta 4 urte. Oso egoera
onean. 7.500 euro. 
688-61 76 77

3 Garajeak
3.2 ERRENTAN

EMAN

Lasarte-Oria. Garajea
alokatzen dut Lasarte-Oria
erdialdean. Harremanetara-
ko zenbakia: 686-67 45 52.

4 Lana
4.1 LAN BILA

Azpeitia. 20 urteko neska
bat naiz. Haurrak oso gustu-
ko ditut eta arratsaldez zain-
tzaile bezala lan egitea gus-
tatuko litzaidake. 
Udalekuetan begirale 
moduan ibilitakoa naiz eta
haur hezkuntza ikasten ari
naiz. 675-71 27 22.

Bergara. Emakume 
arduratsua eta esperientzia-
duna nagusiak edo umeak
zaintzeko gertu. 
639-94 48 65

Eibar. Haur-Hezkuntzako
ikasle euskaldunak umeak
zainduko lituzke 
arratsaldetan. Esperientzia.
626-75 21 17.

Eibar. Lehen Hezkuntza
duen eta Haur Hezkuntza
ikasten ari den neska, umeak
zaintzeko edo klase 
partikularrak emateko prest.
659-70 93 34

Irura. Giza elikadura eta die-
tetikan diplomatua naiz eta
honekin zerikusia duen lanen
baten bila nabil. Irati.
697-52 20 48

Lasarte-Oria. Etxe batean
interna edo orduka lan
egingo nuke. Harremaneta-
rako zenbakia: 676-18 84 11.

Tolosa. 49 urteko autono-
moa naiz. Nik lokala jartzen

dut eta zuk ideiak edo lana
baduzu harremanetan jarri
mesedez.

Tolosaldea. Bigi garbitasu-
nak. Garbiketa orokorrak,
obra bukaerako garbiketak,
bulegoak, etxeak, moketak
eta alfonbrak. Deitu inolako
konpromisorik gabe. 
638-94 46 04 (Gurutze)
edo 695-70 82 71 (Belen)

4.2 LANGILE
BILA

Altsasu. Altsasuko Zelandi
kirolguneak pilateseko, 
aerobikeko, barruko zikloko
eta igeriketako monitoreak
behar ditu. Interesatuak pa-
satu daitezela kiroldegitik. 

Aramaio. Aerobik irakaslea
behar dugu Aramaion, urte
osorako. 665-72 62 83

Aretxabaleta. Ume bat
zaintzeko pertsona bat behar
da, goizez. Euskalduna bada,
hobe. Urrian hasteko. 
Baldintza negoziagarriak.
618-72 67 17

Azpeitia. Nekazaritza 
kooperatiban, baserrietako
gestio tekniko ekonomikoa
eta aholkularitza egiteko.
Abeltzantzako ekoizpen eta
ekonomian espezializatua.
Lan arriskuen prebentzioan
masterra edo goi mailako
ikasketak dituena. Curriculu-
mak: Jose Artetxe,3 20.730
(Azpeitia) edota
gestioa@lurgintza.net 
Epea: 2009-09-25

Donostia. Berion emakume
bat behar dugu astelehene-
tik ostiralera 08:30etik
10:30era etxeko lanak 
egiteko. 

Idiazabal. Idiazabalgo 
Xapobixi Aisialdi Elkateak,
ludotekarako begiralea eta
dantza irakaslea behar ditu.
Bidali CVak helbide honeta-
ra: xapobixi@gmail.com

Lasarte-Oria. Ttakun 
Kultur Elkarteak begiraleak
behar ditu, jornada osoko 
lanpostu bat betetzeko, 
Urola Kostako aterpetxe 
batean. Kontuan hartuko di-
ren gaitasunak: euskara ongi
menderatzea, hezkuntza
munduarekin zerikusia du-
ten ikasketak izatea, begirale
titulua eta esperientzia iza-
tea. Bidali kurrikuluma 
zerbitzuak@ttakun.com
posta elektronikora.

Lazkao. Zerbitzaria behar
da Lazkaon. Beharrezkoa da
eskarmentua izatea eguneko
menuetan eta barran. 
Harremanetarako telefono
zenbakia: 943-08 80 88.
Alberto - Nerea

5 Irakaskuntza
5.1 EMAN

Donostia. 21 urteko mutila,
esperientziaduna, tituluduna
(EGA eta Ingleseko 3. maila)
banakako klaseak emateko
prest nago, Lehen Hezkun-
tzan bai DBHn. Klaseak 
ikaslearen etxean emango li-
rateke, orduko 12 euro. Arra-
tsaldez, ordutegia malgua.
Interesatuek mesedez deitu
telefono zenbaki honetara
652-17 89 29. Manex.

Gernika. Esperientziadun
irakasleak talde txikitako
klase partikularrak eskain-
tzen ditu Gernikan lehen hez-
kuntza eta DBHko ikasleen-
tzako. Kontaktua: 
656-77 20 12 (Nahia)

Ordizia. Ingeleseko irakasle
izateko ikasketak burutzen
ari den neska euskalduna
LH edo DBHko ikasleei 
klaseak emateko prest 
egongo litzateke 
arratsaldetan Goierrin. 
Interesatuek deitu 
690-73 46 92 edo 943-88
62 63 telefonoetara.

Tolosa. Neska euskalduna,
esperientziaduna eta titulu-
duna (Enpresa Administra-
zio eta Zuzendaritzan Lizen-
tziatura,Irakaskuntzako Gai-
tasun Agiria, EGA),
banakako klaseak emateko
prest. DBH eta Batxilergoko
(Giza-Gizarte Zientzietako
irakasgaiak) ikasleei. 
Informazio gehiago behar
izanez gero deitu lasai. 
675-71 12 14.

5.2 HARTU

Beasain. Beasainen, Lehen
Hezkuntzako 6. mailako 11
urteko neskato batentzat,
klase partikularrak ematen
dituen pertsona bat beharko
genuke. Irailetik aurrera. 
Xehetasunak, telefono ho-
netara deituz: 685-76 90 54

Gasteiz. Gasteizko EHUn
Euskal Filologiako ikaslea
naiz eta latinezko eskola
partikularrak jaso nahiko 
nituzke.

7 Denetarik
7.1 SALGAI

6 behi eta 18 ardi saltzen
dira. Behiak eta ardiak. 6
behi eta 18 ardi saltzen dira.
697-53 08 40

Altzariak. Bi plazako sofa
eta relax bat salgai. 
Marroiak. Estreinatu barik.
Dena 320 euroan. 
Arrasaten. 660-21 98 44

Berogailua. Berogailu 
elektrikoa salgai. 50 euro.
943-79 68 18

Bi bizikleta tolesgarri 
salgai. Eramateko poltsare-
kin. Egoera onean. Kanpine-
rako egokiak. 130 euro biak.
688-65 30 62

Dendarako altzariak eta
osagarriak salgai. Mani-
kiak, beira-arasak, metalez-
ko apalategiak, eta mahai
osagarriak. 627-96 19 22

Egurrezko altzaria apale-
kin salgai. Prezio interesga-
rria. 639-94 48 65

Gurpildun aulki motordu-
na salgai. Erabili gabea.
Prezio negoziagarria. 
618-62 79 43 edo 
943-79 65 72

Hozkailu industriala. 
2,05 altuera, 1,40 zabalera
eta 0,70eko sakonera. Hiru
ateduna. 649-84 67 09

Hozkailua. Komertziorako
egokia. Kristaldun atearekin.
508 euro. 685-73 93 55

Kanpin denda salduko
nuke. Salewa markako iglu
familiarra. Behin erabilita.
150 euro. 605-72 72 39

Karro denda. Brisa mode-
loa. Egoera nahiko onean eta
merke-merke. Krisiari aurre
egiteko, hoberena oporretan
joateko. 605-73 75 30

Kawasaki Z750 salgai .
Kawasaki Z750 Salgai
2007koa. Kolore beltza. 
Oso egoera onean.
12.000km, azterketa denak
etxe ofizialean eginak. 
5.500 euro. Harremanetan
jartzeko deitu 660-33 77 16
telefonora.

Kioskoa salgai Altsasun.
Krisiari aurre egiteko aukera.
Interesatuek 638-27 57 00
telefonora deitu.

Liburu oso zaharrak 
saltzen ditut. Eleberriak,
ipuinak... 696-84 19 51 
edo 943-53 29 18

Mendiko bizikleta. Mon-
draker Factor R salgai, 
suspentsio bikoitz eta bloke-
oarekin. Prezioa 1.400 euro.
Deitu zenbaki hauetara:
655-74 48 55 
edo 943-78 24 90

Moises kuma. Ume jaiobe-
rrientzat. Berri-berria. 45
euro. Xabier. 943-77 18 63

Nokia 6124 . Nokia 6124
telefonoa salgai. Vodafone
etxekoa. 50 euro. 
617-13 17 51

Oilagorretarako txartel bi
salgai Burgosen. 3.900
hektarea, haritz eta pinuz,
Pinilla de los Barruecos eta
Gete herrietan (Salas de los
Infantestik 8 kilometrora).
Gehienez 11 eskopeta. 
Txartel bakoitzak 1.200 euro. 
696-92 18 29 
edo 665-70 10 31

Piragua bi salgai. Piragua
bi salgai, osagarriekin, bata
mistoa eta bestea erreka edo
olatuetarako aproposa. 
679-10 95 23

Txakurrak salgai. Setter
ingeles arrazako txakurku-
meak salgai. Bi ar. Hiru kolo-
retakoak. Ehizerako apropo-
sak. Uztailaren 23an jaioak.
649 -84 67 09

Umeen arropa (3-6 hila-
bete) eta umeen artiku-
luak salgai. Umeen arropa
(3-6 hilabete) eta umeen 
artikuluak salgai. 
943-79 79 34

Umeendako karroa. 
Silver-cross etxekoa. Urdina.
Oso egoera onean. 300 euro.
615-74 13 47

Umeendako karroa. Ume-
endako karroa. Silver Cross
etxekoa. Oso egoera onean.
250 euro. Ez da aulki egiten.
Arrasate. Tamara. 
679-23 27 93

Zinta estatikoa salgai. 
Sistema digitalduna. Ia 
berria. 50 euro. 
608-36 26 07

7.2 GALDU

Giltzak Etxarri Aranatzen.
Etxarri Aranatzen giltza ba-
tzuk galdu dira. Tere izena

jartzen du. Jaso  dituenak 
dei dezala 699-21 61 19 
telefonora. 

7.4 EMAN

Aulki-kapazoa. Umeenda-
ko aulki-kapazoa ematen da
opari. 605-73 37 39

Katakumea ondo zaindu-
ko duen norbait behar da.
Oso otzana eta polita
da.Hiru hilabete ditu. 
Egurtua izan da. 
656-75 87 93

Marrazteko mahaia. Ma-
rrazteko mahai bat ematen
dut. Oihana. 616-84 55 96

Txakurkumeak oparitzen
dira. Arratoi-txakur eta 
ehiza-txakur nahasketa. 
Bi hilabete eta erdi. 
645-70 68 21 Inma.

7.5 HARTU

Bugaboo Camaleon mar-
kako haurren aulkia erosi-
ko nuke. Bugaboo Camale-
on markako haurren aulkia
erosiko nuke egoera onean
dagoena, ez oso zaharra.
655-72 11 90 eta
tatxus@gmail.com. Iker.

Lanabesak. Bigarren 
eskuko motozerra eta 
orturako rotabatorra erosiko
nituzke. 699-85 49 58

Lursaila erosiko nuke
Goierri inguruan. Lursaila
erosiko nuke Goierri ingu-
ruan. Eraikigarria edo ez
eraikigarria izan daiteke.
Deitu: 634-46 41 69

Manikiak. Bigarren eskuko
manikiak erosiko nituzke,
haur eta nagusienak. Deitu
telefono zenbaki honetara:

665-73 75 23

Tintin-en komikiak 
euskaraz. Tintin-en 
komikiak euskaraz erosiko
nituzke. Prezioa adosteko.
Deitu telefono zenbaki hone-
tara: 94-460 74 44. Getxo

Umeen aulkia. Autorako
umeen aulkia beharko nuke.
650-96 23 08

Ur kefirra hartuko nuke.
Baldin badaukazu, deitu 
telefono honetara: 
943-76 40 54

7.6
HARREMANAK

Bergara-Donostia. 
Egunero Bergaratik 
Donostiara (Errotaburura)
joaten naiz. Norbaitek 
gastuak banatu nahi baditu,
deitu. 679-86 51 36

Donostia Alde Zaharreko
Joaldunak. Zuk ere joaldun
izan nahi duzu? Etorri gure
entseguetara eta proba egin!
Edo zure herriko jai edo ikus-
kizunetan gu han egotea
nahi baduzu ere bai. 
aldezaharrekojoaldunak@
gmail.com

Neska bila. Kaixo! Donos-
tiako 32 urteko mutil ezkon-
dua naiz eta egoera berdine-
an dagoen emakume bila 
nabil konplizitaterako,
interesatuak idatzi mgpel-
maz@gmail.com helbidera

Txakurkumeak. Pastor
aleman emea eskaintzen da
txakurkumeak edukitzeko
arraza berdineko txakur 
batekin. Txakurkumeak 
erdibana izango dira. 
653-74 21 65. 
Posta: arkaitzur@yahoo.es.



Azoka
]Tolosa. X. Garagardo Festa Zer-
kausian, kirol taldeek eta Udalak
antolatua. Dastaketa eta kultur
ekitaldiak. Gaur: 18:00etatik
24:30era. 22:00etan, Martxaundi
V proiektuaren aurkezpen kon-
tzertua Triangulon: Nekro, Zesu-
ma, Inde Kitxen, Kantaflor, Kraen,
Potentor, Laket, Inside, Gargantas
desgarradas eta Caligula. 

Ikastaroak
]Belauntza. Bizikletako oinarrizko
mantenimenduari buruzko ikasta-
roa haur eta helduentzat. Bakoi-
tzak bere bizikleta ekar dezake.

Zinema
]Tolosa. Pagafantas filma Leidor
aretoan ostiralean 22:30ean, la-
runbatean 19:30ean eta igandean
22:00etan.

Kirola
]Bedaio.Irailaren 27an II. Raid
Lasterketa antolatu dute Bedaion,
25 km-ko ibilbidea 09:00etan
abiatuta. Izen-ematea, 24rako el-
kartean, informazio gehiago
www.bedaio.com. 

Mendi irteerak
]Villabona. Hilaren 19 eta 20rako
Picos de Europara irteera antolatu
du Aizkardi mendi elkarteak. Izen-
ematea, elkartean (649 717182,
ostegunetan 20:00etatik
22:00etara). 

›› GUARDIAKO FARMAZIAK
]Tolosa. Olarreaga, M. Martin
Jose Iraola, 10. 943 672438.
]Arribe. Garmendia, A. Kale Na-
gusia, 112.
] Irurtzun. Gastearena, M. Amaya
kalea, 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda Irabazleak Getariko Saiaz hotelean bi lagunentzat asteburuko egonaldia irabaziko du; bigarrenak Karlis
dendan argazki erreportajea eta hirugarrenak Gabiriko Korta jatetxean bi lagunentzat mariskada. 

Era guztietarikoak

‹‹ Goiza Arratsaldea Tenperatura Bihar
2009-09-18

Eguraldia

›› 17°›› 10°

GOIZA EURIA
ARRATS. EURIA
BEROENA 18°
HOTZENA 9°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

SERENGETI ]Animalia hauek ez dira gurean topatzen. Horreta-
rako Afrikaraino joan behar da, Liernik egin duen bezala. Hauxe
kontatu digu: «Uda honetan Afrikan ibili naiz eta hemen bidal-
tzen dut Serengeti Parke Nazionalean ateratako argazkia, ge-

pardo honekin eta atzekaldean ñu-ekin, izugarria. LIERNI TELLERIA

AGUAS TUERTAS ]Leku berean ere izan zen Josune. Hauxe esan
digu: «Glaziarra izandako bailara honek udan paraje eder hau era-

kusten digu. Aguas Tuertas deitzen diote, izenak dioen bezala erre-
katxo honek bailara osoa zeharkatzen du alde batetik bestera belar-

dian barrena azkenean ur jauzi batean jeisten delarik. JOSUNE LARRETA

CAMBRILS ]«Uztailan Cambrilsen egon nintzen 3 egun eta ar-
gazki hau handik kilometro gutxitara dagoen San Ramon ermita
da. Hau Mont Roig del Camp herrian dago.  Ikusten duzuenez

eguraldi nahiko kaskarra egin zuen egun hartan». Hau da Garbi-
ñek azaldu diguna bere oporraldiaz. GARBIÑE AZALDEGI

AGUAS TUERTAS ]Harrigarria izaten ari da aurtengo lehiaketan
Pirinioetatik heldu zaigun argazki kopurua. Irantzuk ere han ingu-

rutik bidali digu argazki hau: «Argazkia Pirineoetan ateratakoa
da. Aguas Tuertasen hain zuzen. Oporretan Pirinioetan egon on-

doren». IRANTZU ARRATIBEL (ALTZO)


